
				এই পাতাটির মুদ্রণ সংশোধন করা প্রয়োজন। 
পঞ্চম অঙ্ক
আসিছে সে স্বেচ্ছাবন্দী হ’য়ে ; রাজপথে লোকারণ্য চারিদিকে, সহস্রের আঁখি রয়েছে তাকায়ে ! কাশীর-ললনা যত গবাক্ষে দাড়ায়ে । উৎসবের পূর্ণচন্দ্র চেয়ে আছে আকাশের মাঝখান হ’তে ! সেই চিরপরিচিত গৃহ পথ হাট সরোবর মন্দির কানন ; পরিচিত প্রত্যেক প্রজার মুখ—কোন লাজে আজি দেখা দিবে সবারে সে ? মহারাজ, শোন নিবেদন । গীতবাদ্য বন্ধ করে দাও ! এ উৎসব উপহাস মনে হবে তা’র ! আজ রাত্রে দীপালোক দেখে, ভাবিবে সে নিশীথ-তিমিরে পাছে লজ্জা ঢাকা পড়ে তাই এত আলো ! এ আলোক শুধু বুঝি অপমান-পিশাচের পরিহাস-হাসি ।
দেবদত্তের প্রবেশ
দেবদত্ত
জয়োস্তু রাজন ! কুমারের অন্বেষণে বনে বনে ফিরিয়াছি, পাই নাই দেখা । আজ শুনিলাম নাকি আসিছেন তিনি স্বেচ্ছায় নগরে ফিরি। তাই চলে এমু ।

	        এই পাতাটি অন্য কোনো ভাষায় উপলব্ধ নয়।

